
Yr UE yn helpu wrth Adeiladu ar y Gorffennol 


Cyn iddo ymddeol roedd yr Athro Malcom Parry yn Bennaeth Ysgol Bensaernïaeth Cymru, ym Mhrifysgol Caerdydd.  Dywedodd Parry, sy’n adnabyddus yn sgil ei ddarllediadau cyson ar y teledu a’r radio ac sy’n enwog yn fyd-eang yn ei faes, yn ei araith: 

“Mae’r gair ‘lleoliad’ yn bwysig wrth wella unrhyw dref.  Mae’r term yn golygu ‘y stad o fod mewn man arbennig’.  Meddyliwch am leoliad y fan lle yr ydych yn byw. Beth sy’n ei wneud yn unigryw fel lle? Beth sy’n rhoi’r teimlad o ‘leoliad’ iddo? Edrychwch ar Frankfurt 30 mlynedd yn ôl. Arferai fod yn fan lle roedd dynion busnes am fynd iddo, ac nid yn lle i bobl ymweld ag ef a loetran yno, sef yr hyn yr oeddynt iddo fod… cyfieithwch ef i’r ffurf hanesyddol.  I’w throi o dref ddiflas a ‘dim ond yn lle i fusnes’, roedd angen chwistrelliad o ddiwylliant.  Gosodon nhw 12 amgueddfa yno, adeiladau modernaidd yn bennaf ac yn cynnwys amgueddfa Celf Fodern; un ar gyfer Crefft a Dylunio, un ar gyfer Ffilm, un ar gyfer Pensaernïaeth; un ar gyfer eiconau crefyddol; ac Amgueddfa Swyddfa’r Post.  Fe adeiladon nhw adeiladau newydd hefyd. Roedd gan lawer o adeiladau wydr, mandylledd i annog pobl i mewn.  Felly roedd peth o’r ddinas yn fodern, peth yn y gorffennol diweddar, peth yn bellach yn ôl a pheth yn y dyfodol - gan gydnabod y gorffennol ac yn edrych ymlaen ar yr un pryd. Dyna beth yw adeiladu ar y gorffennol a dyna sut mae dinasoedd mawrion yn ei wneud. Efallai y gallem ei wneud ar raddfa lai yn Aberteifi.  Mae gan Aberteifi stryd fawr fendigedig wedi’i hadeiladu ar gefn afon.  Edrychwch ar lwyddiannau Bae Caerdydd - er ei fod yn llawn Starbucks, gallwn weld bod pobl eisiau hamddena a phlesera ar lan y dŵr. Fy nghyngor yw ceisiwch wneud rhywbeth a fydd yn rhoi atgof i chi pan fyddwch yn gadael y lle.”

Rhoddodd Phil Carradice araith ar ddylanwad yr afon yn y gorffennol a’r dyfodol. Dywedodd Phil, sydd wedi cyhoeddi’n eang â nofelau, barddoniaeth a llyfrau hanesyddol,

“I ryw raddau mae Aberteifi wedi troi ei chefn ar yr afon ac nid eu bai nhw yw hynny. Rwy’n gwybod tipyn am Ddoc Penfro, ac roedd Doc Penfro ac Aberteifi yn drwm dan ddylanwad adeiladu llongau ac roedd y ddau le wedi’u lleoli ar afonydd.  Mae pwysigrwydd yr afon Teifi i hanes Aberteifi yn bwysig iawn.  Sut allwn ni beidio â throi ein cefnau ar yr afon?  Heb y castell, ni fyddai’r harbwr wedi datblygu - mae’r castell a’r afon wedi eu cysylltu’n agos iawn.  Ni fyddai nwyddau moeth, gwin a dillad wedi dod i mewn oni bai am y galw gan denantiaid y castell. Daw sieri, orenau Seville, i mewn o Iwerddon o Wexford i Aberteifi. Dim ond ail o ran pwysigrwydd i Aberdaugleddau y mae’r harbwr yng Nghymru.  Yn ei lyfr ar ei daith gerdded drwy Brydain nododd Daniel Defoe y pysgota eog toreithiog ar y Teifi.  Ar un adeg tua chyfnod Brwydr Waterloo roedd 314 o longau wedi’u cofrestru yn harbwr Aberteifi. Dim ond cysgod o’r hyn ydoedd yw’r diwydiant pysgota.  Twristiaeth yw’r ffordd ymlaen, mae angen inni gadw peth o’n treftadaeth yn fyw, nid ydym am gael amgueddfeydd gwag ac i’r un peth a ddigwyddodd i’n harbwr ddigwydd i’n treftadaeth hefyd.  Cytunaf â Parry o ran y dylid cael diwylliant caffis fel Bae Caerdydd yn Aberteifi. Mae angen inni wynebu’r afon eto gan fod yr afon yn rhan o’n hetifeddiaeth.”

Dywedodd Julian Orbach, ymgynghorydd adeiladau hanesyddol,

“Mae Aberteifi wedi’i gosod ar gynllun llinellol, mae ganddi broblemau â thraffig mewn system unffordd. Mae Penfro hefyd yn stryd unigol â chynllun tref linellol.  Mae cynllun Aberteifi wedi esblygu yn un rhuban hir, ac i mewn i’r rhuban hwn yr aeth hanes - nid oes neb wedi camu’n ôl a rhoi ceinciau neu sgwariau i mewn, fel Llambed sydd â sgwâr yn y canol. Mae problemau llinynnau llinellol, mewn dod o hyd i le lle na fydd ceir yn bwrw eich plant.  Byddai’n dda cael ychydig o le dinesig i ymlacio ac yn y blaen.  Mae’r broblem hon yn un fawr yn Aberteifi.  Mae dau ran o bump o gefnwlad Aberteifi yn fôr felly mae llai o le o’i gwmpas.  Felly mae ehangu allan o Aberteifi yn sialens.  Traffig yw melltith y dref, ond mae llefydd gwaeth am draffig.  Rydym angen llefydd gwyrdd i gael saib ynddynt. Mae potensial y dref hon wedi codi’n sylweddol dros y blynyddoedd. Mae potensial y cei yn wych hefyd.  Mae rhinweddau cynhenid Aberteifi wedi’u cuddio, megis yr afon o dan y tarmac y tu ôl i Guildhall, a’r llwybrau cudd o’r Oesoedd Canol. Mae’r cyfan yno, ffabrig cuddiedig y dref nad ydynt wedi’u hecsploetio.  Mae’n rhaid i’r dref weithio ar yr hyn sydd ganddi’n barod - nid yw ehangu i’r Gorllewin a’r De yn bosibl, ond mae’n bosibl i’r Gogledd a’r Dwyrain.”

Siaradodd Andrew Backhouse am “Dwristiaeth Treftadaeth”, sef enghreifftiau o ddatblygiadau treftadaeth llwyddiannus i ymwelwyr a pha wersi y gallwn ddysgu ohonynt.  Meddai, “Gwersi i Aberteifi a ddysgwyd gan drefi eraill?  Gwella’r ddelwedd, twtio’r llefydd salw, ymfalchïo mewn treftadaeth.  Mae treftadaeth yn arian, mynnwch gael gweledigaeth, gwerthwch eich treftadaeth, adroddwch straeon am dreftadaeth eich tref.  Beth mae’r dyfodol yn ei gynnig?  Caewch y brif stryd a chael marchnad wythnosol.  Rhowch gynnig arni!  Cawn weld beth ddigwyddith. Gwnewch welliannau yn araf deg.  Yn ôl y sôn mae prinder llefydd i aros a bwyta yn Aberteifi.  Dyna gyfleoedd i fusnesau hefyd.  Mae gan Aberteifi lawer iawn i fod yn falch ohono yn barod, diolch i’r Fenter Treftadaeth Treflun.”

Capsiwn y llun: pabell fawr gyda phobl yn cyrraedd i’r digwyddiad treftadaeth cyntaf ar dir Castell Aberteifi.

Cynhaliwyd deuddydd treftadaeth ar y 15fed a’r 16eg Mai yng nghastell Aberteifi gan brosiect “Ail-greu balchder yn Aberteifi” Amcan 1. Roedd y digwyddiad yn llwyddiannus, gyda mwy na 200 o ymwelwyr wedi cofrestru i’r digwyddiad a llawer mwy wedi galw draw.  Trafodwyd y defnydd a wneir o faenordy castell Aberteifi a’i dir yn y dyfodol mewn fforwm ar ôl gwrando ar siaradwyr enwog (oedd yn cynnwys yr Athro Malcom Parry, Phil Carradice ac Andrew Backhouse) yn cynnig eu hawgrymiadau a’u harbenigedd hwy. Roedd yr ail ddiwrnod yn cynnwys arddangosfeydd megis gwaith maen, simneiau, wasieri, ffenestri a gwaith calch.

